
						З пляцоўкі Вікікрыніцы

					

					


					
					
					Гэта старонка была вычытаная

Чужых цялят бярэш на пашу?

Наскрозь я бачу службу вашу!

Чаму аб’ездак, сцежак многа?..

Пільнуйся ты свайго парога,

Бо мне такіх служак не трэба:

Для гультаёў не маю хлеба.

Дык памятай, чаго наймаўся! —

Сказаў і далей паімчаўся.

— Ну, ўжо ўвялі цялят у вушы!

Ох, да і людзі ж! што за душы! —

Гаворыць маці абурліва.

— Чаму не скажуць? ото дзіва!

Той самы «Тэш», каб падлізацца,

Гатоў хоць чорту запісацца,

Яшчэ прыбавіць і размажа! —

У гневе дзядзька Антось кажа.

Апавяданае здарэнне

На іх наводзіць засмучэнне.

— Ну, што ж? цярпі, маўчы зацята,

Бо так выходзіць, небажаты. —

Наняўся, кажуць, як прадаўся! —

Міхал зласмешна адазваўся.




X

НА ПАНСКАЙ СЛУЖБЕ



У той жа дзень, праз час каторы,

Прыйшоў сюды Марцін з каморы,

Ляснік таксама пры кватэры.

Загады розныя, паперы

Яму ў лясніцтве даручалі,

Калі з наказам пасылалі.

Яшчэ здалёк, аж каля кліна

Антось заўважыў тут Марціна.

— Ну, прэцца ўжо Марцін з наказам!

Згарэў бы ты, панок, з ім разам! —

Дабра так пану пажадалі,

Але з цікавасцю чакалі,

Пераключыць абмежаваную шырыню зместу







